
Ծրագիր 

 «Սոցիալական մանկավարժություն» մասնագիտության արտադրական 

պրակտիկայի 

1. Պրակտիկայի նպատակը 

1.1 Ուսանողին հստակ պատկերացում տալ ապագա մասնագիտական 

գործունեության յուրահատկությունների և այն սոցիալ-հոգեբանական 

կոմպետենցիաների մասին, որոնք կիրառվում են տարբեր տարիքային խմբերի հետ 

աշխատանքի ընթացքում: 

1.2 Ծանոթացնել ուսանողներին սոցիալ-հոգեբանական հետազոտական 

աշխատանքի առանձնահատկություններին և ձևավորել անհհրաժեշտ 

հմտություններ ու կարողություններ ձեռք բերած տեսական գիտելիքները 

գործնականում կիրառելու: 

1.3 Ծանոթացնել տարբեր տարիքային խմբերի հետ աշխատանքների սոցիալ-

հոգեբանական առանձնահատկություններին, ինչպես նաև ուսանողների ինքնուրույն 

գիտահետազոտական աշխատանքների իրականացման համար ստեղծել 

անհրաժեշտ պայմաններ: 

1.4 Ուսանողներին ծանոթացնել հոգեբանական գիտելիքների կիրառման 

առանձնահատկություններին և նպաստել յուրացրած նյութը և համապատասխան 

դասագրքերից ստացած գիտելիքները ստեղծագործաբար օգտագործել ու կրեատիվ 

մոտեցում հանդես բերել: 

Վերոնշյալների համար հիմք են հանդիսանում ամբիոնի կողմից դասավանդվող 

մասնագիտական դասընթացներից (Ընդհանուր հոգեբանություն., տարիքային 

հոգեբանություն, հատուկ հոգեբանություն, հոգեբանամանկավարժական 

ախտորոշում, հոգեբանական խորհրդատվություն, հոգեբանամանկավարժական 

պրակտիկում և այլն:) ձեռք բերված գիտելիքները կիրառել արտադրական 

պրակտիկայում: 

2. Պրակտիկայի խնդիրները 

2.1 Ուսանողներին սովորեցնել պրակտիկայի ընթացքում ճիշտ ընտրել և կիրառել 

մեթոդներն ու մեթոդիկաները: 

2.2 Խթանել ուսանողների ստեղծագործելու կարողությունները, ինքնուրույնությունը: 

2.3 Նպաստել ուսանողների հոգեբանամանկավարժական գիտելիքների համալրմանն 

ու զարգացմանը: 

2.4 Ուսանողներին հաղորդակից դարձնել հոգեբանության գիտության 

նվաճումներին, օգնել ճիշտ կողմնորոշվելու անհատների դաստիարակության և 

ուսուցման, միջանձնային հարաբերությունների, հասարակության հետ ինտեգրման և 

այլ հարցերում: 

2.5 Ուսանողների` ապագա մասնագետների մոտ մշակել հետազոտական, 

ընդհանրացման և նմանատիպ բնույթի կարողություններ ու հմտություններ: 

3. Պրակտիկայի հաստատության վայրը 

Պրակտիկան անց է կացվում դպրոցում՝ հետևյալ բովանդակությամբ. 

Ուսանողը ծանոթանում է հաստատության, նրա տնօրենի, հոգեբանի, 

սոցիալական աշխատողի, սոցիալական մանկավարժի և աշխատակազմի հետ: 

Ուսումնասիրում է այն խումբը, որտեղ ուսանողը անցնելու է իր պրակտիկան, 

ծանոթանում է այդ խմբում իրականացվող աշխատանքների հետ: Ուսումնասիրում է 

խոցելի խմբերում ներառված անհատների տարիքային և անհատական 

առանձնահատկությունները և տալիս է խմբի հոգեբանամանկավարժական և սոցիալ-

հոգեբանական վերլուծությունը: Ընթացքում վարում է նաև անհատական 

դաստիարակչական, հոգեախտորոշիչ և հոգեշտկողական աշխատանքներ: 

Պրակտիկայի ընթացքում մասնակցում է հաստատությունում անցկացվող 

միջոցառումներին, տարբեր տեսակի պարապմունքներին: Զարգացնում է ԿԱՊԿՈՒ 

աշակերտների մոտ տարբեր տեսակի ընդունակություններ ու հմտություններ: 

Հատուկ հաստատության հոգեբանի, սոցիալական աշխատողի օգնությամբ 

պրակտիկանտը ծանոթանում է իրեն ամրագրված խմբի 

հոգեբանամանկավարժական և սոցիալ-հոգեբանական 

առանձնահատկություններին: 

Իրականացնում է սոցիալ-հոգեբանական և սոցիալ-մանկավարժական 

աջակցության երեխաների հետ աշխատանքում: Սոցիալ-մանկավարժական 

աջակցության ընթացքում ուսանողները կենտրոնանում են տվյալ անհատի դրական 

կողմերի և առավելությունների վրա, որն էլ հնարավորություն է տալիս ամրապնդել 

սանի ինքնագնահատականը, հավատալ սեփական ուժերին և 

ընդունակություններին, խուսափել սխալներից, հաղթահարել անհաջողությունները: 

Շեղվող վարքի հոգեբանական, սոցիալ-մանկավարժական օգնության հիմնական 

առանձնահատկությունը հանդիսանում է նրա ակտիվ, կազմակերպչական և դրական 

բնույթի մեջ, նրա արդյունավետությունը կանխորոշվում է այդ օգնության 

համարժեքությամբ: 

Հոգեբանի կողմից հանձնարարվում է նաև կազմել խմբի որևէ անդամի 

հոգեբանամանկավարժական բնութագիրը, որտեղ մանրամասնորեն ներկայացվում 

են տեղեկություններ հետազոտվողների մասին, նրանց հոգեկան զարգացման և 

դաստիարակության պայմանները, անհատի վերաբերմունքը խմբի նկատմամբ, 

անձնավորության ուղղվածությունը, հավակնությունների մակարդակը, 

գործունեության տեսակը, ճանաչողական գործունեության բնութագիրը, հուզա-

կամային ոլորտի առանձնահատկությունները, խառնվածքը, բնավորությունը: 

Ուսանող-պրակտիկանտի կողմից կատարված աշխատանքի հիման վրա 

անհատական ներգործության միջոցով իրականացվում են հոգեբանական 

համապատասխան աշխատանքներ և գնահատվում:  Վերջում տրվում են 

հոգեբանամանկավարժական եզրակացություններ, որտեղ նշվում են հոգեկան 

զարգացման թերությունների, հապաղումների, շեղումների վերացման հնարավոր 

ուղիները: 

Սույն պրակտիկայի ավարտին ուսանողը պետք է ` 

Գիտենա աշակերտների հոգեբանական առանձնահատկությունները, նրանց 

տարիքային, անհատական, ֆիզիոլոգիական, հոգեբանական, վարքային, 

սոցիալական, մտավոր զարգացման խնդիրները, 

Կարողանա 

 պլանավորել հոգեբանամանկավարժական հետազոտության գործընթացը, 

արտադասարանական աշխատանքները և միջոցառումները, 

 ընկալել, ճանաչել, ներկայացնել, քննարկել և մեկնաբանություններ անել 

պրակտիկայի ընթացքում հավաքագրած հոգեբանա-մանկավարժական տվյալների 

շուրջ, 

Տիրապետի 

հոգեբանամանկավարժական նշանակալի փաստերին, վերլուծի հասկացություններ, 

նկարագրի մեթոդները, ուսումնադաստիարակչական գործընթացները,: 

Կրթական վերջնարդյունքներ 

Կոմպետենցիաների ցանկ, 

Սոցիալական մանկավարժություն մասնագիտությամբ բակալավրի 

որակավորում ունեցող ուսանողը արտադրական պրակտիկայի արդյունքում՝ ձեռք 

կբերի 

ա)Գործիքային կոմպետենցիաներ (ԳԿ) 

ԳԿ8 տեղեկատվությունը կառավարելու ունակություն (տարբեր աղբյուրներից 

պահանջվող տեղեկատվություն գտնելու և վերլուծելու ունակություն), 

ԳԿ9 խնդիրների լուծման ունակություն: 

բ)Միջանձնային կոմպետենցիաներ (ՄՁԿ ) 

ՄՁԿ1 քննադատական վերլուծության և ինքնաքննադատման ունակություն, 

ՄՁԿ4 միջառարկայական թիմում աշխատելու ունակություն, 

գ)Համակարգային կոմպետենցիաներ (ՀԳԿ) 

ՀԳԿ1 գիտելիքները գործնականում կիրառելու ունակություն, 

ՀԳԿ2 հետազոտություններ կատարելու ունակություն, 

դ) Առարկայական (մասնագիտական) կոմպետենցիաներ (ԱԿ) 

ԱԿ6 տվյալ առարկային բնորոշ մեթոդների կիրառման ունակություն, 

ԱԿ7 ուսումնասիրման ոլորտում հետազոտությունների որակի գնահատման 

ունակություն, 

ԱԿ11 տվյալ առարկայական ոլորտում գործունեություն ծավալելիս 

ինքնուրույնություն և ստեղծագործական մոտեցում ցուցաբերելու ունակություն: 

2. Պրակտիկայի ընթացակարգը 

  Բովանդակություն 

Շաբաթ 1 Ծանոթացում պրակտիկայի ծրագրին, նպատակին, 

մանկավարժահոգեբանական խնդիրներին, 

հանձնարարությունների բովանդակությանը, ուսանողների 

ակնկալիքներին. ծանոթացում հատուկ հաստատության 

կառուցվածքին, անձնակազմին, հոգեբանի և մանկավարժների 

գործառույթներին, հաստատության կողմից լուծվող խնդիրների 

առանձնահատկություններին: 

Շաբաթ 2 Իրականացնել սոցիալական, մանկավարժական, հոգեբանական 

հետազոտություն 

Շաբաթ 3 Կազմակերպել հոգեախտորոշիչ աշխատանքներ, կազմել 

անհատական հոգեբանական բնութագիր 

Շաբաթ 4 Կատարել իրականացված աշխատանքների ամփոփում, լրացրած 

օրագրերի, անհատական բնութագրերի վերլուծություն, քննարկում: 

 5. Պրակտիկայի ղեկավարների (այդ թվում պրակտիկայի անցկացման վայրի 

աշխատակից ղեկավարի) պարտականությունները, գործառույթների 

նկարագրությունը 

Հոգեբանության մեթոդիստը 

 միաժամանակ ղեկավարում է ոչ ավելի քան 30 ուսանողի, 

 մասնակցություն է ցուցաբերում պրակտիկայի պլանավորման և 

կազմակերպման աշխատանքներին, մասնակցում է պրակտիկայի 

նախապատրաստական և ամփոփիչ խորհրդակցություններին բուհում և 

հաստատությունում, 

 խորհրդատվություն է իրականացնում հոգեբանական գիտելիքների 

գործնական կիրառման վերաբերյալ ուսանողների մասնագիտական-

մանկավարժական գործունեության մեջ, 

 մասնակցում է ուսանողի կողմից իրականացվող աշխատանքին, նրա 

քննարկմանը, հոգեբանական վերլուծության է ենթարկում ուսանողի 

մասնագիտական գործունեության տարբեր ասպեկտներ, 

 ժամանակին տեղեկություններ է հաղորդում ամբիոն, դեկանատ և 

ուսումնական մաս` պրակտիկայի ընթացքի մասին, աշխատանքային 

կանոնադրության կոպիտ խախտումների, պրակտիկայի ծրագրի չկատարման 

մասին, 

 վերլուծության է ենթարկում ուսանողների հաշվետվական փաստաթղթերը, 

մասնակցում է յուրաքանչյուր ուսանողի գործունեության, մասնագիտական 

պատրաստվածության գնահատմանը, 

 առաջարկություններ է անում ուսանողի պատրաստվածության տեսական և 

գործնական կատարելագործման առումով: 

 Հաստատության աշխատակից  ղեկավարը 

 Ծանոթացնում է հաստատության աշխատակազմին, կարգ ու կանոնին, 

ամհրաժեշտ փաստաթղթերին 

 մասնակցում է պրակտիկայի նախապատրաստական և ամփոփիչ 

խորհրդակցություններին, 

 ղեկավարում է ուսանողների աշխատանքը անձի ուսումնասիրման և այլ 

հոգեբանական հանձնարարությունների առումով, որոնք նախատեսված են 

պրակտիկայի ծրագրով, 

 ընտրողաբար մասնակցում է հետազոտական գործունեությանը, դասերին և 

արտադասարանային պարապմունքներին, որոնք անց են կացնում ուսանողները, 

մասնակցում է նրանց քննարկմանը, 

 մյուս մեթոդիստների և հաստատության աշխատակազմի անդամների հետ 

միասին գնահատում է յուրաքանչյուր ուսանողի աշխատանքը, 

 հաշվետվություն է ներկայացնում պրակտիկայի ղեկավարին ուսանողների 

կատարած աշխատանքների վերաբերյալ: 

 Պրակտիկանտի պարտականություններն ու իրավունքները 

 պարտավոր է դպրոցում աշխատել 6 ժամ իր աշխատանքային պլանի 

համաձայն, 

 պահպանել հաստատության աշխատանքային կարգապահությունը, 

 մշակել պրակտիկայի անհատական պլանը պրակտիկայի ղեկավարների 

օգնությամբ 

 աշխատել համաձայն հաստատված պլանի, ժամանակին ներկայացնել 

հաշվետվություն, 

 ծանոթանալ հաստատության հոգեբանամանկավարժական գործընթացի 

պլանավորման, կազմակերպման և  ղեկավարման աշխատանքների սոցիալ-

հոգեբանական գործառույթներին:   

 ուսումնասիրել խմբում տիրող սոցիալ-հոգեբանական մթնոլորտը, ընտրել 

ուսումնասիրության օբյեկտ: 

 կազմել հոգեբանական ուսումնասիրությունների իրականացման պլան և 

հոգեախտորոշիչ աշխատանքներ կատարելու նպատակով համապատասխան 

մեթոդիկաների ցանկ: 

 կատարել ստացված արդյունքների հոգեբանական վերլուծություն և կազմել 

անհրաժեշտ շտկողական աշխատանքների ծրագիր: 

 իրականացնել անհատական, խմբային աշխատանքներ, 

կազմակերպել թրենինգներ, բանավեճեր, քննարկումներ, որոնք ուղղված կլինեն 

տարբեր սոցիալ-հոգեբանական խնդիրներին: 

 կատարել պրակտիկայի արդյունքների ամփոփում, 

 իրավունք ունի ինքնուրույն ընտրել ուսումնասիրության օբյեկտը, 

 իրավունք ունի ինքնուրույն ընտրել ուսումնասիրության մեթոդները և 

մեթոդիկաները, 

 իրավունք ունի ինքնուրույն ընտրել սեմինարների և բանավեճերի 

թեմաները: 

Պրակտիկայի հաշվետու փաստաթուղթը 

Պրակտիկայի հաշվետու փաստաթուղթ է համարվում օրագիրը, որտեղ 

արտացոլվում են ուսանողի կողմից իրականացված հոգեբանամանկավարժական 

աշխատանքները, հոգեբանական հետազոտությունները: 

6. Պրակտիկայի գնահատումը 

7. Պրակտիկայի չափորոշիչ 

Ուսանող-պրակտիկանտը պետք է ներկայացնի իր կողմից իրականացված 

աշխատանքների ժամանակացույցը, կարողանա լրացնել օրագիրը: 

Ուսանող պրակտիկանտը պարտավոր է ունենալ պրակտիկայից դուրս 

միջոցառումների անցկացման անհատական պլան-ժամանակացույց: 

Պրակտիկայի ավարտին մեթոդիստը օրագրում պետք է բնութագրի պրակտիկանտի 

կատարած աշխատանքը և գնահատի այն, մեթոդիստը-պրակտիկայի բաժին պետք է 

ներկայացնի բոլոր ուսանողների՝ պրակտիկայի ծրագրով պահանջվող 

փաստաթղթերը պատշաճ վիճակով, մասնակցի պրակտիկայի պաշտպանությանը, 

պրակտիկանտների վերջնական գնահատականի ձևավորմանը, բազմագործոնային 

համակարգով ներկայացնի առավելագույնը 100 միավորի բաղադրիչները, 

գնահատման կարգը, ամփոփման կարգն ու ժամկետները ըստ ՎՊՀ Պրակտիկայի 

կանոնակարգի: 

Պրակտիկան գնահատվում է՝ ըստ սահմանված չափանիշների՝ պրակտիկայի 

ընթացքում ձեռք բերված կարողությունների, հմտությունների, հիման վրա: 

 Պրակտիկայի գնահատման բաղադրիչները և հատկացվող միավորները 

(գնահատականը ըստ 100 միավորանոց սանդղակի) 

Գնահատման բաղադրիչները Հատկացվող 

միավորը 

Գնահատում 

1. Հաճախելիություն 0 - 10  

2. Մասնագիտական  իմացություն 0 - 20  

3  Կիրառած գործիքակազմ 

 Մեթոդական գործիքակազմի ընտրության և կիրառման 

կարողություն 

 Սոցիալ-մանկավարժական տեխնոլոգիաների,  

մեթոդիկաների կիրառման հմտություն 

 

0 - 10 

 

 

0 - 10  

4. Մանկավարժական աշխատանք 

 Մանկավարժական աշխատանքի կազմակերպման 

հմտություններ 

 

 Մանկավարժական ինքնիրացման կարողություն  

 

 Մանկավարժական  մշակույթ 

 

0 - 5 

 

 

0 - 5  

0 - 5  

5. Հոգեբանախորհրդատվական աշխատանք 

 հոգեբանական հետազոտություն կատարելու, 

հոգեբանական բնութագրի կազմման կարողություն  

 

 սեմինարների, հոգեշտկողական աշխատանքների 

կազմակերպման կարողություն 

 

 հետազոտության արդյունքների վերլուծության և 

մեկնաբանման կարողություն  

 

0 - 5 

 

 

0 – 5  

 

0 - 5  

Պաշտպանություն 0 -  20  

Ընդհանուր միավորը 100  

  

 


